مریضوں کے لئے معلوماتی پرچہ
فوری کمیونٹی ٹیسٹنگ برائے COVID-19 (RAPTOR-C19)

ہم آپ کو ایک تحقیقی مطالعے میں حصہ لینے کی دعوت دینا چاہیں گے۔ حصہ لینا رضاکارانہ ہے۔ قبل اس کے کہ آپ فیصلہ کریں کہ حصہ لینا ہے یا نہیں آپ کے لئے یہ سمجھنا اہم ہے کہ تحقیق کیوں کی جا رہی ہے اور اس میں آپ کے لئے کیا کچھ موجود ہے۔ براہ کرم اس معلومات کو پڑھنے کے لئے وقت نکالیں اور اگر آپ چاہیں تو اسے دوسروں کے ساتھ زیر غور لائیں۔ اگر کوئی ایسی چیز ہو جو کہ واضح نہ ہو یا اگر آپ مزید معلومات چاہیں تو براہ کرم ہمیں بتائیں۔

تحقیق کا مختصر جائزہ اور کلیدی نکات
· ہم یہ تقابلی جائزہ لینے کے لئے تحقیقی مطالعہ سر انجام دے رہے ہیں کہ گزشتہ یا موجودہ کرونا وائرس (COVID-19) انفیکشن کی تشخیص کرنے میں مختلف ٹیسٹس کس قدر درستگی کے حامل ہیں۔
· ہم COVID-19 کے لئے فوری ٹیسٹس کے نتائج کا معیاری لیبارٹری ٹیسٹوں سے موازنہ کریں گے۔
· اگر یہ تحقیق COVID-19 کے لئے عمدہ فوری ٹیسٹ کی شناخت کرتی ہے تو یہ مستقبل میں ذاتی علیحدگی کے بارے میں فوری مشورہ دینے میں ڈاکٹروں اور نرسوں کی مدد کی خاطر کارآمد ثابت ہو گی جو کہ وائرس کے پھیلاؤ کو مسدود کرنے میں مددگار ہو سکتا ہے۔
· آپ اور آپ کے بچے کو اس تحقیق میں حصہ لینے کی دعوت دی گئی ہے کیونکہ آپ میں ایسی علامات موجود ہیں، یا رہ چکی ہیں جن کا یہ مطلب ہو سکتا ہے کہ آپ کو اب یا پہلے COVID-19 ہو چکا ہے اور آپ اپنی نگہداشت کے حصے کے طور پر لیب ٹیسٹ کروا رہے ہیں۔
· اگر آپ یا آپ کا بچہ اس تحقیق میں حصہ لیتے ہیں تو COVID-19 کے لئے آپ کے کم از کم دو ٹیسٹس ہوں گے۔ آپ کا معیاری سویب ٹیسٹ ناک یا منہ کے ذریعے ہو گا۔ یہ نمونہ جات لیبارٹری بھیجے جائیں گے اور آپ کا GP چند دن بعد نتائج حاصل کر لے گا۔ آپ کا کم از کم ایک فوری ٹیسٹ بھی کیا جائے گا، تاہم آپ کو ان کے نتائج معلوم نہیں ہو پائیں گے کیونکہ ضروری نہیں کہ وہ بالکل درست ہوں، ہم یہی ٹیسٹ کر رہے ہیں۔
· تحقیق میں حصہ لینے والے بڑے (>16) خون کے نمونے بھی دیں گے تاکہ ہم گزشتہ انفیکشنز کی چھان بین کر سکیں۔
· علامات کے بارے میں دریافت کرنے کے لئے ہم 28 دن تک آپ کے ساتھ روزانہ فالو اپ کی درخواست بھی کریں گے۔
· اگر آپ اس تحقیق میں حصہ نہیں لینا چاہتے تو آپ کو حصہ لینے کی ضرورت نہیں ہے، اور یہ امر GP سے آپ کو ملنے والی نگہداشت پر اثر انداز نہیں ہو گا۔

اگر تحقیق کے بارے میں آپ کے سوالات ہیں، یا آپ کو وہ اضافی معلومات سمجھ نہیں آتیں جو ہم نے اگلے چند صفحات پر دی ہیں تو براہ کرم اپنے GP یا تحقیقی ٹیم سے دریافت کریں۔

تحقیق کا مکمل عنوان کیا ہے؟
تحقیق کا مکمل عنوان ہے 'COVID-19 کے لئے قومی فوری کمیونٹی ٹیسٹ کی جانچ کی استعداد کی توسیع کاری(Expanding national RAPid community Test evaluation capacity fOR COVID-19)۔ ہم عام طور پر اس تحقیق کو RAPTOR-C19 کہتے ہیں۔

یہ تحقیق کون سر انجام دے رہا ہے؟
یہ تحقیق یونیورسٹی آف آکسفورڈ کی جانب سے، رائل کالج آف جنرل پریکٹیشنرز ریسرچ اینڈ سرویلنس سینٹر(Royal College of General Practitioners Research and Surveillance Centre (RCGP-RSC) کے ساتھ شراکت میں انجام دی گئی ہے۔  اس تحقیق کے نتائج COVID-19 کے ٹیسٹوں کی جانچ کرنے والے تحقیق کاروں کے قومی نیٹ ورک کے اندر شیئر کیے جائیں گے۔ اسے COVID-19 قومی تشخیصی تحقیق و جانچ کاری کا پلیٹ فارم(COVID-19 National Diagnostic Research and Evaluation Platform (CONDOR)) کہتے ہیں۔

فوری ٹیسٹنگ برائے COVID-19 کیا ہے؟
مخصوص لیبارٹریوں میں ٹیسٹس کے مکمل ہو جانے کا کئی دنوں تک انتظار کرنے کے بجائے فوری ٹیسٹنگ COVID-19 کے حامل افراد کو GP سرجری یا گھر پر فوراً (چند منٹوں/گھنٹوں میں) شناخت کرنے کا ایک طریقہ ہے۔

فوری ٹیسٹنگ برائے COVID-19 مددگار کیوں ہو گی؟
فوری ٹیسٹس برائے COVID-19 ممکنہ طور پر لوگوں کو ذاتی علیحدگی کے بارے میں فوری مشورہ دینے اور وائرس کے پھیلاؤ کو مسدود کرنے میں کارآمد ہو گی، تاہم صرف اس صورت میں کہ یہ ٹیسٹس بالکل درست ہوں۔

فوری ٹیسٹس برائے COVID-19 کس نے بنائے؟
بہت سی مختلف کمپنیوں نے فوری ٹیسٹس برائے COVID-19 وضع کیے ہیں۔ یہ ٹیسٹس عام طور پر منہ یا ناک کے سویبز، تھوک کا نمونہ یا انگلی میں سوئی چبھو کر لیا گیا خون کا قطرہ استعمال کرتے ہیں۔ کمپنیاں لیبارٹریوں میں اپنے ٹیسٹوں کے کام کی پڑتال کرتی ہیں تاہم اکثر و بیشتر یہ ٹیسٹس عملی زندگی میں اتنے کارگر نہیں ہوتے۔ ہماری تحقیق میں ہم ان بہت سے لوگوں میں فوری ٹیسٹس سر انجام دیں گے جنہوں نے ایسی علامات کے سلسلے کا سامنا کیا ہو جو کہ COVID-19 کے سبب ظاہر ہوتی ہوں اور ان کا معیاری لیبارٹری ٹیسٹوں سے موازنہ کریں گے۔ یہ ممکنہ طور پر 500-1000 افراد فی ٹیسٹ کی شرح سے ہو گا۔

اس تحقیق میں کسے حصہ لینے کا کہا جائے گا؟
اگر آپ نے اپنے GP یا نرس کو یہ بتایا ہوا کہ آپ یا آپ کے بچے میں COVID-19 سے متعلقہ علامات موجود ہیں تو وہ آپ سے پوچھیں گے کہ کیا آپ تحقیق میں حصہ لینا چاہیں گے۔ زیادہ تر لوگوں کو بخار، ایک نئی مستقل کھانسی ہو گی یا وہ اپنی چکھنے یا سونگھنے کی حس میں کمی یا تبدیلی پائیں گے۔ تاہم، دیگر علامات کا پورا ایک سلسلہ موجود ہے جس میں سانس کی دشواری، سینے میں درد، خرخراہٹ، چھینکیں اور ناک بند ہونا شامل ہے جو کہ انہیں COVID-19 کے ضمن میں شک میں مبتلا کر سکتا اور انہیں ترغیب دے سکتا ہے کہ وہ آپ کو تحقیق میں شرکت کرنے کی دعوت دیں۔

متبادل طور پر، اگر آپ کے GP ریکارڈز کی پڑتال یہ بتا دے کہ آپ کو پہلے کبھی COVID-19 رہ چکا ہے، یا اگر اسپتال کی جانب سے خط یا A&E یہ سراغ دیں کہ ہو سکتا ہے کہ آپ کو انفیکشن ہو تو آپ یا آپ کے بچے سے تحقیق میں شامل ہونے کا کہا جا سکتا ہے۔ آپ پہلے ہی COVID-19 کا ایک ٹیسٹ کروا چکے ہیں تاہم اگر آپ اس قابل ہیں کہ دوبارہ ٹیسٹ کروا سکیں، تو آپ کو تحقیق میں حصہ لینے کا کہا جائے گا۔

اگر میں تحقیق میں حصہ لینے پر اتفاق کروں تو کیا ہو گا؟
پہلی چیز جو ہو گی وہ یہ ہے کہ آپ سے اپنے یا اپنے بچے کے تحقیق میں حصہ لینے کے بارے میں رضامندی دینے کا کہا جائے گا۔ یہ اس امر کی پڑتال کرنے کے لئے ہے کہ آپ سمجھتے ہیں کہ کیا چیز اس میں شامل ہے اور یہ کہ آپ پیشرفت کرنے پر بخوشی راضی ہیں۔ آپ سے ایک برقی ڈیوائس پر ہاں/نہیں کے سوالات کے ایک سلسلے کا جواب دینے کا کہا جائے گا جو کہ GP، نرس آپ کو فراہم کرے گی۔  متبادل طور پر، GP، نرس یا محقق آپ سے سوالات پوچھے گا اور

آپ کے دیئے گئے جوابات کو ریکارڈ کرے گا۔ آپ کا مکمل کردہ برقی رضامندی کا فارم محفوظ اور خفیہ طور پر اسٹور کیا جائے گا، اور آپ کو ایک نقل فراہم کی جائے گی۔

بعد ازاں ہم آپ سے آپ/آپ کے بچے کی علامات، آپ کے گھرانے میں، جہاں آپ نگہداشت پا رہے ہوں وہاں پر ممکنہ COVID-19 کے کیسز کے بارے میں، کسی قسم کی کلینیکل پیمائشوں کے بارے میں، اس بارے میں کہ آیا آپ کو ویکسین لگائی گئی ہے اور کوئی گزشتہ COVID-19 ٹیسٹس اور ان کے نتائج کے بارے میں کچھ مزید معلومات دریافت کریں گے۔ یہ یا تو آپ کی جانب سے برقی ڈیوائس پر مکمل کیا جائے گا یا تحقیق کار کی جانب سے پوچھا جائے گا اور برقی طور پر ریکارڈ کیا جائے گا۔ ہم آپ یا آپ کے بچے کی عمومی صحت کے بارے میں بھی جاننا چاہیں گے اور آپ کے صحت کے ریکارڈز میں موجود معلومات بھی دیکھ سکتے ہیں۔ یہ تمام تر معلومات محفوظ اور خفیہ طور پر اسٹور کی جائیں گی۔
عام طور پر آپ یا آپ کے بچے کے COVID-19 کے ضمن میں کم از کم دو ٹیسٹس ہوں گے۔

بالغ افراد (>16) اور بچے وہ معیاری ٹیسٹ پائیں گے جو کہ انگلینڈ میں یہ دیکھنے کے لئے استعمال ہوتا ہے کہ آیا آپ کو موجودہ COVID-19 ہے۔ یہ ناک اور/یا منہ کا سویب ہے۔ آپ کا ڈاکٹر یا نرس یہ ٹیسٹس GP پریکٹس میں سر انجام دے سکتے ہیں، یا GP پریکٹس یا گھر پر آپ کو خود سے یا اپنے بچے کے لئے یہ کرنے کے لئے کٹ دی جا سکتی ہے۔ یہ معیاری ٹیسٹس عوامی صحت انگلینڈ (Public Health England (PHE)) کی قومی لیبارٹری (لیب) برائے تجزیہ (for analysis national laboratory) کو ارسال کیے جاتے ہیں۔ آپ یہ ٹیسٹ اپنی نگہداشت کے حصے کے طور پر کروائیں گے چاہے آپ اس تحقیق میں حصہ لیں یا نہ لیں۔ ہم درخواست کریں گے کہ ہمیں نتائج سے آگاہ کیا جائے، تاکہ ان کا دوسرے ٹیسٹوں سے موازنہ کیا جا سکے۔

اینٹی باڈیز کی تلاش کے لئے بڑوں کے خون کے معیاری ٹیسٹس بھی ہوں گے، جو ہمیں بتائیں گے کہ کیا آپ کو پہلے کبھی COVID-19 رہا ہے۔ ہم 6 ملی لیٹر، 1 چائے کے چمچ سے تھوڑا زیادہ لیں گے۔ تقریباً چار ہفتوں بعد ٹیسٹ دہرانے کے لئے ہم بالغ شرکت کنندگان کو ایک اور خون کا نمونہ دینے کے لئے GP سرجری آنے کا کہیں گے۔ یہ تجزیے کے لئے PHE لیب بھی ارسال کیا جائے گا۔ آپ اس ٹیسٹ کے نتیجے کا اپنے GP کے ساتھ زیر غور لانے کے قابل ہوں گے۔

16 سال سے کم عمر بچوں کو گزشتہ COVID-19 انفیکشن کی پڑتال کی خاطر خون کے نمونے دینے کا نہیں کہا جائے گا۔ آپ اور آپ کا بچہ کم از کم ایک نئے فوری ٹیسٹ کے لئے نمونہ جات فراہم کریں گے۔ اس میں آپ کی ناک یا منہ سے سویب کی مدد سے ایک اور نمونہ لینا، تھوک کا ایک اور نمونہ لینا یا آپ کی انگلی سے خون کا ایک چھوٹا سا قطرہ لینا شامل ہو سکتا ہے۔ 10 سال سے کم عمر بچوں سے خون نہیں مانگا جائے گا۔

ہم اس بارے میں بھی مزید جاننا چاہیں گے کہ آپ کی بیماری آپ پر پہلی مقررہ ملاقات کے بعد کس طرح سے اثر انداز ہو رہی ہو گی۔ GP پریکٹس کی جانب سے ایک نمائندہ آپ اور آپ کے بچے کی علامات کی بابت دریافت کرنے کے لئے 28 دن تک روزانہ پڑتال کرے گا۔ ہم ایک سال تک NHS کے ریکارڈز کے ذریعے بھی فالو اپ کرنا چاہیں گے۔ یہ معلومات خفیہ اور محفوظ طور پر رکھی جائیں گی۔

کیا میں ٹیسٹوں کے نتائج حاصل کروں گا؟
معیاری ٹیسٹوں کے نتائج جو کہ لیب کو بھیجے گئے وہ آپ کے GP کو بھی PHE کی جانب سے بھیجے جائیں گے۔ عام طور پر سویب کے ٹیسٹ کے نتائج کو دستیاب بنانے میں دو سے تین دن، اور اینٹی باڈی کے ٹیسٹ میں اس سے ذرا زیادہ وقت لگ سکتا ہے۔ آپ کا GP ان ٹیسٹوں کے نتائج کے بارے میں آپ کو بتا سکتا ہے، اور آپ کی رضامندی سے ہمیں آگاہ کرے گا۔

ہم آپ کو ان فوری ٹیسٹوں کا نتیجہ نہیں دیں گے جن کی ہم جانچ کر رہے ہیں۔ ایسا اس لئے ہے کیونکہ ہم نہیں جانتے کہ وہ کس قدر درست ہوں گے اور آپ کو غلط نتیجہ دینے کی صورت میں ہم آپ کو یا دوسروں کو نقصان پہنچا سکتے ہیں۔

انفیکشن کی روک تھام کا بندوبست کیسے کیا جائے گا؟
نمونے اکٹھے کرنے میں مشغول ہر فرد کو موجودہ PHE انفیکشن کے انسداد اور روک تھام کی ہدایت پر ہمہ وقت عمل پیرا ہونا ہو گا جس میں مناسب ذاتی اور حفاظتی لباس (PPE) پہننا شامل ہے – جس میں ماسکس، دستانے اور پیش بند شامل ہو سکتے ہیں۔ ہم آپ سے رابطے کے وقت کو حتی الامکان کم کر دیں گے اور آپ کو گھر پر یا GP سرجری میں خود سے ٹیسٹس انجام دینے کا کہا جا سکتا ہے۔

کیا مجھے یا میرے بچے کو حصہ لینا ہو گا؟
نہیں حصہ لینا مکمل طور پر رضاکارانہ ہے۔ حصہ لینا ہے یا نہیں اس بارے میں آپ کا فیصلہ آپ یا آپ کے بچے کو ابھی یا مستقبل میں GP سے ملنے والی نگہداشت کو متاثر نہیں کرے گا۔

کیا میرے گھرانے کے دیگر افراد حصہ لے سکتے ہیں؟
ہاں، وہ لے سکتے ہیں۔ کوئی بھی ایسا فرد جو کسی ایسے بندے کے نزدیک رہا ہو جسے مشتبہ یا مصدقہ طور پر COVID-19 انفیکشن ہوا ہو حصہ لے سکتا ہے۔ انہیں تحقیق کے لئے خود سے رضامندی دینے کے قابل ہونا ہو گا، یا اگر وہ 16 سال سے کم عمر ہیں اور ان کے والدین یا سرپرست موجود ہیں جو کہ ان کے لئے ایسا کر سکتے ہیں۔ انہیں ذیل میں دی گئی رابطے کی تفصیلات کو استعمال کرتے ہوئے اپنی GP سرجری یا تحقیقاتی ٹیم سے رابطے میں رہنا چاہیئے۔

اگر میں حصہ لیتا ہوں تو کیا مجھے کوئی ادائیگی حاصل ہو گی؟
نہیں، آپ کو کسی قسم کی ادائیگی نہیں کی جائے گی۔ آپ کے GP سرجری کو آپ کی شمولیت کے عوض ادائیگی کی جائے گی۔

حصہ لینے میں میرے لئے کیا فوائد موجود ہیں؟
تحقیق کے بنیادی فوائد نگہداشت صحت کے ماہرین اور عوامی صحت کے افسران کے لئے ہیں تاکہ وہ جان پائیں کہ کون سے فوری ٹیسٹ درست ترین ہیں اور مستقبل میں مفید ثابت ہو سکتے ہیں۔
آپ کے لئے یہ جاننا مفید ہو گا کہ کیا آپ کو پہلے COVID-19 انفیکشن رہ چکا ہے۔ اس سے آپ کا علاج تبدیل نہیں ہو گا، خاص کر اگر آپ میں محض معمولی علامات موجود ہوں۔ تاہم، یہ اس امر کو تبدیل کر سکتا ہے کہ آیا آپ اور آپ کے گھرانے کو ذاتی علیحدگی کی ضرورت ہے۔

حصہ لینے کے ممکنہ نقصانات کیا ہیں؟
تحقیق میں حصہ لینا آپ یا آپ کے بچے کے بارے میں معلومات اکٹھی کرنے اور ٹیسٹس سر انجام دینے کے لئے آپ سے کچھ وقت طلب کرے گا۔

ناک اور منہ کے سویبز بے آرامی کا باعث ہو سکتے ہیں تاہم وہ صرف چند سیکنڈز کے لئے رکھے جاتے ہیں۔ وہ استعمال میں، اور خود سے انجام دینے میں محفوظ ہیں، چاہے آپ نے پہلے کبھی نہ بھی کیے ہوں۔ انگلی میں سوئی چبھونے والے خون کے ٹیسٹس ذرا سی تکلیف اور بعض دفعہ ایک خراش کا باعث بن سکتے ہیں۔ آپ کے بازو سے خون کا نمونہ لینا معمولی درد، خراش پڑنے اور شاذ ونادر انفیکشن کا باعث بن سکتا ہے۔ یہ ضمنی اثرات عموماً بہت کم دورانیے کے ہوتے ہیں۔ اگر ٹیسٹس کے بعد کسی قسم کے مسائل کے بارے میں فکرمند ہوں تو آپ کو اپنے ڈاکٹر یا نرس سے مشورہ لینا چاہیئے۔

ایک معمولی احتمال یہ ہے کہ معیاری ٹیسٹ سے ملنے والا نتیجہ جو کہ PHE کو بھیجا گیا غلط ہو۔ ہو سکتا ہے کہ آپ یا آپ کے بچے کو مطلع کیا جائے کہ آپ کو COVID-19 ہے جبکہ آپ کو نہ ہو یا اس کا الٹ بھی ہو سکتا ہے۔ یہ امر ان تمام لوگوں کے لئے یکساں ہے جن کا انگلینڈ کے اطراف COVID-19 کے ضمن میں ٹیسٹ ہوا ہے۔ آپ کا ڈاکٹر یا نرس آپ کو ٹیسٹ کے نتائج سمجھانے میں مدد دے گا اور آپ کو مشورہ دے گا کہ کیا کرنا ہے۔ یہ اہم ہے کہ آپ یا آپ کا بچہ اگر شدید بیمار پڑ جائیں تو آپ کسی طبی فراہم کنندہ سے مدد طلب کریں یا 111 پر ٹیلیفون کریں، چاہے آپ یا آپ کے بچے کا ٹیسٹ منفی ہی کیوں نہ آیا ہو۔

جب میرا/میرے بچے کا ٹیسٹ ہو جائے اس کے بعد بھی مجھے ذاتی علیحدگی کرنی چاہیئے؟

اگر آپ یا آپ کے بچے میں COVID-19 کی موجودہ علامات پائی جائیں تو آپ کو PHE اور حکومتی ہدایات کے مطابق لازمی ذاتی علیحدگی میں جانا چاہیئے۔
آپ تازہ ترین رہنمائی یہاں سے حاصل کر سکتے ہیں: https://www.gov.uk/coronavirus۔

جب آپ کو PHE سے ٹیسٹ کے نتیجے مل جائیں گے، تو آپ کو بتایا جائے گا کہ کیا کرنا ہے۔ آپ کا ڈاکٹر یا نرس اسے مزید آپ کے ساتھ زیر غور لا سکتے ہیں۔ اگر آپ دیگر افراد پر مشتمل گھرانے میں رہتے ہوں تو آپ کو اوپر دی گئی حکومتی ویب سائٹ پر گھرانے کی علیحدگی کی موجودہ ہدایت پر عمل کرنا چاہیئے۔

ان نمونہ جات کا کیا کیا جائے گا جو میں فراہم کرتا ہوں؟
فوری ٹیسٹوں سے لیے گئے نمونہ جات تحقیقی ٹیم کی جانب سے استعمال کے بعد جلد از جلد پھینک دیے جائیں گے۔ اگر آپ اتفاق کرتے ہیں، تو اینٹی باڈی کے ٹیسٹوں کی غرض سے لیے گئے خون کے نمونے مستقبل کی تحقیق میں استعمال کے لئے رکھے جا سکتے ہیں۔ وہ اخلاقی طور پر منظور شدہ دیگر تحقیق میں ایک ایسے صورت میں دستیاب کیے جائیں گے جس سے آپ کی شناخت نہ ہوتی ہو۔

اگر میں تحقیق میں مزید حصہ نہ لینا چاہوں تو کیا ہو گا؟
آپ کسی بھی وقت بغیر وجہ بتائے تحقیق چھوڑ سکتے ہیں۔ اس سے کسی بھی طور آپ یا آپ کے بچے کی نگہداشت پر اثر نہیں پڑے گا۔

کیا کسی اور کو معلوم ہو گا کہ میں نے تحقیق میں حصہ لیا ہے؟
صرف آپ کے GP کو معلوم ہو گا کہ آپ نے تحقیق میں حصہ لیا ہے۔

کیا میری معلومات کو خفیہ طور پر محفوظ رکھا جائے گا؟
ہاں ایسا ہو گا۔ ہم تمام اخلاقی اور قانونی افعال کی پیروی کریں گے یہ یقینی بنانے کے لئے کہ آپ کے بارے میں معلومات کو رازدارانہ انداز میں سنبھالا جائے۔ آپ کو تمام تحقیقی دستاویزات پر اور برقی ڈیٹا بیس پر صرف شرکت کنندہ کے ID نمبر سے شناخت کیا جائے گا۔ یونیورسٹی آف آکسفورڈ کے ذمہ دار ارکان اور متعلقہ GP پریکٹس کو تحقیق کی نگرانی اور/یا احتساب کی غرض سے یہ یقینی بنانے کے لئے ڈیٹا تک رسائی دی جا سکتی ہے کہ تحقیق اطلاقی ضوابط کی پاسداری کی جا رہی ہے۔


میرے ڈیٹا کا کیا ہو گا؟
ڈیٹا کے تحفظ کے ضوابط یہ تقاضا کرتے ہیں کہ ہم آپ سے متعلق معلومات پر عمل کاری کے لئے قانونی بنیادیں بیان کریں۔ تحقیق
کے معاملے میں، یہ 'عوامی مفاد کا کام ہے۔' یونیورسٹی آف آکسفورڈ ڈیٹا کنٹرولر ہے اور آپ کی معلومات کی دیکھ بھال کرنے اور اسے صحیح سے استعمال کرنے کی ذمہ دار ہے۔

اس تحقیق کو سر انجام دینے کے لئے ہم آپ اور آپ/آپ کے بچے کے طبی ریکارڈز، NHS ڈیجیٹل اور دیگر مرکزی NHS رجسٹریز سے ملنے والی معلومات استعمال کریں گے اور ذاتی طور پر ہر ممکن خفیف ترین سطح کی قابل شناخت معلومات کو استعمال کریں گے۔ تحقیق ختم ہو جانے کے بعد ہم آپ کے بارے میں قابل شناخت معلومات کو 3 ماہ سے کم مدت کے لئے رکھیں گے۔ کوئی بھی تحقیقی دستاویزات اس سے مستثنیٰ ہیں، جیسا کہ رضامندی کے فارمز، جو کہ تحقیق کے اختتام پر یونیورسٹی آف آکسفورڈ میں 20 سال کے لئے زیر حفاظت رکھیں جائیں گے۔

آپ کے GP پریکٹس آپ کا نام اور رابطے کی تفصیلات کو آپ سے تحقیقی مطالعے کی بابت رابطہ کرنے، اور تحقیق کے معیار کی نگرانی کرنے کے لئے بروئے کار لائیں گے۔ طبی ریکارڈز کو برقرار رکھنے کی اپنی پالیسی کی پاسداری کی غرض سے وہ آپ کے بارے میں اس تحقیق سے ملنے والی قابل شناخت معلومات کو برقرار رکھیں گے۔

ڈیٹا کے تحفظ کا ضابطہ آپ کو اپنے ذاتی ڈیٹا اور اس امر پر اختیار دیتا ہے کہ یہ کیسے استعمال ہوتا ہے۔ باوجود اس کے کہ آپ اپنی معلومات کے تحقیق میں استعمال ہونے سے اتفاق کرتے ہیں، تاہم، ان میں سے کچھ حقوق

تحقیق کو پائیدار اور درست ترین بنانے کے لئے محدود ہو سکتے ہیں۔ آپ کے ذاتی ڈیٹا کے حوالے سے آپ کے حقوق کے بارے میں مزید معلومات https://compliance.web.ox.ac.uk/individual-rights پر دستیاب ہیں

آپ اس بارے میں RAPTOR@phc.ox.ac.uk پر رابطہ کر کے مزید جان سکتے ہیں کہ ہم کس طرح آپ کی معلومات استعمال کرتے ہیں۔

اس تحقیق کے نتائج کا کیا ہو گا؟
ہم تحقیق کے نتائج کو جرنل آرٹیکلز، پریس رپورٹس، پریزینٹیشنز اور کانفرنس پیپرز کی صورت میں شائع بھی کر سکتے ہیں۔ آپ، آپ کا بچہ، نہ ہی آپ کے GP پریکٹس تحقیق کی کسی بھی قسم کی تحریری یا زبانی رپورٹس میں شناخت کے قابل ہوں گے۔

مستقبل کی تحقیق
اگر آپ اس قابل ہیں کہ مستقبل میں ہماری کی جانے والی تحقیق کے بارے میں آپ سے رابطہ کیا جا سکے، تو ہم آپ کے رابطے کی تفصیلات کو یونیورسٹی آف آکسفورڈ کے نوفیلڈ محکمہ برائے بنیادی نگہداشت صحت کی سائنسز(Nuffield Department of Primary Care Health Sciences) میں محفوظ طور پر رکھیں گے۔ یہ تحقیقی ڈیٹا سے علیحدہ رکھی جائیں گی۔ ہم آپ کے رضامندی فارم کی ایک نقل اس اجازت کے ثبوت کے طور پر رکھیں گے۔ رسائی کیے جانے سے اتفاق کرنا آپ کو کسی مزید تحقیق میں حصہ لینے کا پابند نہیں کرتا، اور آپ کسی بھی وقت اس فہرست سے اپنا نام نکالے جانے کی درخواست کر سکتے ہیں۔

اگر کوئی مسئلہ ہو تو کیا کروں؟
یونیورسٹی آف آکسفورڈ کے پاس، ایک تعاون کنندہ کے طور پر، کسی ایسے غیر متوقع واقعے کی صورت میں انشورنس موجود ہے کہ جس میں آپ تحقیق میں اپنی شرکت کے براہ راست نتیجے کے طور پر کسی بھی قسم کے نقصان سے گزریں۔ اگر آپ اس طریقے کے کسی بھی پہلو کے بارے میں شکایت کرنا چاہیں کہ جس سے آپ تک رسائی کی گئی یا جس سے آپ کا علاج کیا گیا، یا جس طرح آپ کی معلومات کو اس تحقیق کے دوران سنبھالا گیا، تو آپ کو RAPTOR@phc.ox.ac.uk پر رابطہ کرنا چاہیئے یا آپ یونیورسٹی آف آکسفورڈ کی کلینیکل آزمائشوں اور تحقیقی تنظیم کے دفتر(Trials and Research Governance (CTRG) office) سے 01865 616480 پر، یا CTRG کے سربراہ سے، ای میل ctrg@admin.ox.ac.uk پر رابطہ کر سکتے ہیں۔

تحقیق کا انعقاد اور فنڈنگ کون کر رہا ہے؟
یہ تحقیق یونیورسٹی آف آکسفورڈ کے نوفیلڈ محکمہ برائے بنیادی نگہداشت صحت کی سائنسز کے تحقیق کاروں کی جانب سے، رائل کالج آف جنرل پریکٹیشنرز ریسرچ اینڈ سرویلنس سینٹر (Royal College of General Practitioners Research and Surveillance Centre) کی ساتھ کام کرتے ہوئے منعقد کی گئی ہے۔ یہ قومی ادارہ برائے صحت کی تحقیق(National Institute for Health Research (NIHR)) کی جانب سے فنڈڈ ہے۔

اس تحقیق پر کس نے نظر ثانی کی ہے؟
شرکت کنندہ کے مفادات کو تحفظ دینے کے لئے، NHS میں تمام تحقیق افراد کے آزادانہ گروپ کی جانب سے دیکھی جاتی ہے، جسے تحقیقی اخلاقیات کی کمیٹی (Research Ethics Committee) کہا جاتا ہے۔ اس تحقیق پر نظر ثانی کی جا چکی ہے اور اسے
 	تحقیقی اخلاقیات کی کمیٹی کی جانب سے تائیدی رائے دی گئی ہے۔

میں مزید معلومات کہاں سے حاصل کر سکتا ہوں؟
اگر آپ کے کوئی سوالات ہوں یا آپ ہماری فراہم کردہ معلومات کو نہ سمجھ پائیں تو براہ کرم اپنے GP یا تحقیقی ٹیم سے دریافت کریں۔

آپ تحقیقی ٹیم سے RAPTOR@phc.ox.ac.uk پر رابطہ کر سکتے ہیں

اس تحقیق میں حصہ لینے پر غور کرنے کے لئے آپ کا شکریہ۔

